
2019KO OTSAILAREN 26KO
OHIKO OSOKO BILKURA

Lazkaoko Udaletxean, bi mila eta hemeretziko otsailaren hogeita seian, arratsalde-
ko 7etan, Lazkaoko Udal Osoa biltzen da, aurrez honetarako deialdia egin delarik, Felix
Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begofia Bueno Barranco, Ifaki Estensoro Sarasola, Amagoia Naldaiz Mingo, Ja-
bier Arrasate Aierbe, Azeari Andonegi Beristain, Ioseba Hernandez Madinabeitia, Marian
Zufiria Apeztegia, Imanol Aran Barandiaran, Leire Mendia Arana eta Urtzi Iruin Arruti.

Idazkari lanetan Ifaki Eskisabel Zurututzak dihardu.

1.- AURREKO AKTA.- .

Alkateak bitkurari hasiera eman ondoren, bertaratutakoen onespenera aurkezten
da 2019ko urtarrilaren 29an egindako bilkurako akta, idatzita dagoen moduan onartzen
delarik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

I11.- UDAL TASAK ETA ZERGAK ORDAINTZEN LAGUNTZEKO ORDENANTZA ALDATZEA.-
Udal honek udal zerga eta tasak ordaintzen laguntzeko ordenantza dauka.

Laguntza hauen eskatzaileen datu ekonomikoen inguruan, Gipuzkoako Foru Aldun-
diarekin informazioa elkar trukatzeko udal honek izenpetuta daukan hitzarmenaren baitan,.
hainbat informazio eskatzen zaio Gipuzkoako Foru Aldundiari.

Hau honela izanda, udal zerga eta tasak ordaintzeko udal arautegian, 4. artikuluan
beste hizki bat sartzea planteatzen da, non eskatzaileak udala baimentzen duen informa-
zio hori Gipuzkoako Foru Aldundiari bere izenean eskatzeko.

Ordenantza horren 4. artikuluan, eskatzaileak aurkeztu beharreko dokumentuak
xehatzen dira. Gehitzea planteatzen den hizkia “k)” hizkia izango litzateke eta honako
eduki hau izango luke:

k) Eskatzaileak izenpetutako dokumentua non udalari Gipuzkoako Foru Ogasuneko ondo-
rengo ondasunen ziurtagiria(k) eskatzeko baimena ematen dion:

308812 PFEZa aitorpenaren laburpena” ziurtagirian jasotako informazioa.



- “708807 Ondasun Higiezinak: Hiri etxebizitzaren titularra” ziurtagirian jasotako infor-
mazioa.

- 708818 Ondasun Higiezinak: Gipuzkoatik kanpoko etxebizitza” ziurtagirian jasotako
informazioa.

Osoko Bilkurak, gaia aztertu ondoren, eta Gizarte Zerbitzuetako batzordearen
proposamenaren aurrean, aho batez, honako erabakiak hartzen ditu:

1.- Udal zerga eta tasak ordaintzen laguntzeko ordenantzaren aldaketa hau, akordio ho-
nen azalpen zatian adierazitakoa, hasierakoz onartzea.

2.- Akordioa jendaurreko erakustaldian jartzea hogeita hamar egun baliodunetako denbo-
raldian.

3.- Jendaurrean dagoen denboraldian inolako erreklamaziorik aurkeztuko ez balitz, onar-
pena behin betikoa bihurtutzat joko da akordio espres berri baten beharrik gabe.

IV.- INFORMAZIOA ELKAR TRUKATZEKO GIPUZKOAKO FORU ALDUNDIAREKIN DAGOEN
HITZARMENEAN E-1 ERANSKINA ONARTZEA.-

Udal honek informazioa elkar trukatzeko hitzarmena izenpetu zuen Gipuzkoako
Foru Aldundiarekin, eta horrekin batera eskatutako den informazioaren arabera, hitzar-
men horri erantsitako hainbat eranskin baita ere.

Udal zerga eta tasak ordaintzen laguntzeko ordenantzaren eskalzaileen informa-
zioa Gipuzkoako Foru Aldundiari informazioa eskatzeko, beste eranskin bat onartze beha-
rrezkoa ikusten da, E-1 eranskina hain zuzen ere, bere espedientean dagoena, eta hori da
planteatzen dena.

Honen aurrean, Osoko Billkurak, gaia aztertu ondoren eta Gizarte Zerbitzuetako
batzordearen proposamenaren aurrean, aho batez, honako erabakiak hartzen ditu:

1.- Udal honek eta Gipuzkoako Foru Aldundiak informazioa elkar trukatzeko izenpetuta
duten hitzarmenaren E-1 eranskina, bere espedientean dagoena, onartzea erabakitzen du.

2.- Alkatea ahalmentzea Lazkaoko Udalaren izenean hitzarmenean eranskin hau izenpe-
tzeko.

V.- UDAL LANGILEEN ORDAINSARIAK.-

EUDELek zirkularra bidali du “2019ko ordainsarien igoerari buruzko zirkular infor-
matiboa / 24/2018 Errege Lege-dekretua” izenburupean. Bertan esaten da 2018ko aben-
duaren 27an argitaratu zela Estatuaren Aldizkari Ofizialean 2018ko abenduaren 2leko

24/2018 Errege Lege-dekretua, sektore publikoaren esparruan, ordainsarien arloko pre-
miazko neurriak onesten dituena.

Aipatu Errege Lege-dekretuak, enplegatu publikoen 2019 urterako ordainsarien
igoerak arautzen ditu, eta horren harira, soldata igoera finkoa aurreikusten du alde bate-
tik, eta ekonomiaren hazkundeari lotutako igoerari dagokion ehuneko gehigarria.

Errege Lege-dekretu honek dioena ikusita, EUDELek egokitzat jo du gomendio hau
egitea EAEko udalei:

e Aipatutako 3. Bi artikuluko lehenengo paragrafoaren inguruan, 2019/01/01etik
aurrerako eraginarekin, langileen ordainsariak legez onartzen den gehienekora igo-
tzea, hau da, 2018ko abenduaren 31n indarrean zeuden ordainsariekiko %2,25.

e Aipatutako 3. Bi artikuluko bigarren multzoari dagokionez, une honetan ez da ezagu-
tzen sortutako soldata masaren igoeraren ehuneko zehatza. Hori dela-eta, Ministro
Kontseiluak dagokion zehaztapena eta onespena emateko zain egon behar da, betiere,
une honetan egokiak diren aurrekontu esleipenak hornitu ahal izateari kalterik eragin
gabe. 3. Bi artikuluan xedatuta dagoenaren arabera, igoera hori, dagokionean, 2019/
07/01etik aurrera gehituko litzateke.

e Aipatutako 3. Bi artikuluaren azken paragrafoarekin lotuta, eta udal autonomiari kalte-
rik eragin gabe, 2018ko ekitaldian aurrekontu superabit egoera izan duten Euskadiko
udalei gomendatzen diegu, euren finantza eta aurrekontu aukeren neurrian, sol-
data masaren 0,3ko igoera gehigarria baimentzeko. Aipaturiko munta 3. artikulua Bi,
azken paragrafoan, edo aplikatzekoa den beste edozeinetan jasotako lege- formulen
bitartez banatuko da, hau guztia beti negoziazio kolektiboaren eta udal autonomiaren
barruan. 2018ko ekitaldian aurrekontu superabit egoerarik bizi izan ez duten udaleta- -

\{ rako, EUDELen gomendioa da igoera hori soldata masaren %0,25ekoa izatea.

= Alkateak esaten du EUDELen gomendioa kontuan izanda, eta gaia ogasun batzor-
—\" dean~informatua izan ondoren, kontuan izanda %0,25 arteko igoera ahalbidetzen duen
Ministro Kontseiluen zehaztapena eta onespen akordioa oraindik ez dela argitaratu, eta
bestalde udal honek 2018 ekitaldian superabita izan duen ala ez oraindik ez dakigula, pro-
! posamena EUDELen gomendioak onartzea dela, udal langileen soldatak %2,25 igoz 2019-
) 01-Oletik hasita, eta alkateari ahalmena ematea, Ministro Kontseiluaren akordioaren bai--

iy tan legokeen %0,25 arteko igoera 2018-07-Oletik aurrera, eta udalaren superabitaren
arabera %0,3 arteko igoerari buruz ebatzi dezan.

AOKO

Hernandez zinegotziak (EH Bildu) galdetzen du ea igoera ehunekoetakoa den ala
lineala.

Alkateak erantzuten dio ehunekoetakoa dela.
Hau guztia horrela, osoko bilkurak, aho batez, proposamen hau onartu egiten du.
VI.- MARTXOAREN 8KO ADIERAZPEN INSTITUZIONALA.-

Martxoaren 8ko adierazpen instituzionalaren inguruan bi testu aurkeztu dira: bat
EUDELen adostatutakoa eta bestea EH Bilduk aurkeztutakoa.

EUDELen adostutako dokumentuak honela dio:



“2019ko MARTXOAK 8 ERAKUNDE-ADIERAZPENA
BIZITZAK ERDIGUNERA!

Gizarteak mezu argia jaso zuen 2018an, Mugimendu feministak Martxoaren 8rako eginda-
ko emakumeen lan-etenaldi deialdiari eman zitzaion erantzunaren aurrean: kaleak bete
ziren eta elkarlan-sareak sustatu, emakumeek beren aukera-berdintasuna erreklamatzeko
abian jarrita zuten borrokak atzera bueltarik ez zuela.

2019rako ere indarrean jarraitzen dute emakumeen aldarrikapenek, “Bizitzak Erdigunera!”
lelopean. Aurten ere, emakumeen bizitzak jasangarri, libre, anitz eta duinak izateko
eskaerak kaleak hartuko ditu. Beharrezkoa da emakumeen lan-prekarietatea eta pobrezia
salatzea, indarkeria matxista guztien aurka egitea, eta bazterkeria eta arrazakeriari uko
egitea.

Gizarte honen barnean emakumeengan eragiten duten zapalkuntza eta diskriminazio-sis-
tema guztiak desagerrarazteko lanean gure udaletik ere Martxoaren 8an Emakumeok
planto egitea eta Bizitzak Erdigunean jartzea aldarrikatuko dugu.

Eta zer esan nahi du azken horrek, zehazki?

Gure bizitzak sostengatu eta beroriek erdigunean jartzeko ordainduak eta ordaindu
gabeak diren lan guztiak beharrezkoak diren heinean, nagusiki emakumeoi egokitu zaigun
zaintza-lan hori guztia eremu pribatu horretatik atera behar dugula; hau da, zaintza eta
etxeko lanen ardura sozializatu behar dela eta gizonek eta erakunde publikoek ardura zu-
zenak hartu behar dituztela.

‘Denboraren erabilera orekatzea erabat estrategikoa eta gakoa da berdintasun-politikak
eraginkorragoak izan daitezen. Europako Berdintasun Adierazleak kontuan hartzen dituen
esparruetatik Denborakoan eragiteak, Boterea, Ezagutza, Dirua eta Enpleguetako
domeinuetan eragitea ere badakar.

Aurrekari hauek aintzat hartuta, Lazkaoko Udalak erabaki hauek hartzen ditu:

- Lazkaoko Udalak ardura hartzen du berdintasun erreala eta eraginkorra bermatuko
duten politika publikoak burutzeko.

- Lazkaoko Udalak ardura hartzen du zaintza-lanak bere politika publikoen erdigunean
jartzeko.

- lLazkaoko Udalak, Mugimendu feministak deitutako greba dela eta, ardura hartzen du

udaleko emakumezko hautetsi eta langileei greba egin ahal izateko erraztasunak
emateko.

Azkenik, herritarrak deitzen ditu Emakumeen Nazioarteko Egunagatik Mugimendu femi-

nistak Martxoaren 8an deitutako mobilizazioetan eta ekitaldi desberdinetan aktiboki parte
hartzera.”

EH Bilduk aurkeztutako dokumentuak honela dio:

"2019 MARTXOAK 8 greba feminista babesteko ERAKUNDE ADIERAZPENA

laz, lehenengo aldiz, Euskal Herriko Mugimendu Feministak emakumeen lan etenaldi par-
tziala deitu zuen Martxoaren 8rako, indarkeria matxistak eta emakumeak eragiten dituen
desberdintasun molde ugarik eragiten dituzten desorekei aurre egiteko. Emakumeok
Planto - Nosotras Paramos lelopean, emakumeak zapaltzen dituen sistema kapitalista, pa-
triarkala eta arrazista salatu zen.

Euskal Herriko emakume askok bat egin zuten greba dei horrekin eta mugarritzat jo zen,
borroka eta aldarrikapen feministek bisibilizazio handiagoa lortu ondoren Euskal Herrian.

Aurten, Euskal Herriko Mugimendu Feministak, eragile sindikal, politiko eta sozialekin ba-
tera, 24 orduko greba deia |uzatu du. Greba bost ardatzetan antolatzen da:zaintza, enple-
gua, pentsionistak, ikasleak eta kontsumoa. Greba feminista, guztion bizitzan eragiten du-
ten esparruetan kokatzen da, soldatapeko zein doako lanetan, kontsumo ereduan, se-
xualitatean, arrazakerian, etab. Horregatik, grebaren bitartez, ardura kolektibotik abiatuta
bizitza sostengatzeko itun sozial berri bat eskatzen dio euskal jendarteari, berdintasun
erreala eta eraginkorra bermatuko duten politika publikoak burutuz. laz bezala, aurten ere
zaintza erdigunean kokatzen da, zaintzaren . berrantolaketa soziala politika publikoen ze-
harkako ardatza izan behar dela aldarrikatuz.

Horregatik, eta Euskal Herriko Mugimendu Feministaren motibazioa eta proposamenarekin'
bat egiten dugunez, Lazkaoko Udalak

1.- Mugimendu feministak deitutako grebara atxikitzea, eta erakundea osatzen dugun
emakumezko hautetsi eta langileei greba egin ahal izateko erraztasunak ematea.

2.- Herritarrei dei egitea mugimendu feministak deitutako mobilizazioetan parte hartze-
ko.” ;

Alkateak (EAJ) esaten du EUDELen adostutakoa babesten dutela eta bestea ez
dutela babestuko.

Zufiria zinegotziak (EH Bildu) esaten du beraiek bi dokumentuak babestuko
- dituztela.

o Bozketan jartzen da EUDEletik jasotako adierazpen instituzionala eta aho batez
..’ onartzen da. |

KO Bozketan jartzen da EH Bilduk aurkeztutako adierazpen instituzionala eta aldeko 6
botu (EH Bildu) eta aurkako 7 botuz (EAJ) ez da onartzen.

VII.- GALDERA ETA ERREGUAK.-

Aran zinegotziak (EH Bildu) esaten du Sasietaren azken bileran 2014-2018 denbo-
raldiko zabor bilketa datuak eman zirela eta datorren osoko bilkuran udalak gai honen in-
guruko irakurketa bat egitea nahiko lukeela.

Estensoro zinegotziak, Sasietako ordezkari gisa, Sasietan hitz egindakoaren berri
ematen du. Esaten du bilera informatiboa izan zela eta ez zela ezer erabaki.



Alkateak esaten du datuak interpretatzeko Sasietak datu guztiak argitaratuta iza-
ten dituela, eta hor daudela nahi duenarentzat.

VIII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak eta hogeita bi direnean nik, Idazkariak, guztiaren akta jaso eta ziurta-
tzen dudalarik. :




